
అత్తకోడండ్రు


చ.తెలిపెడి నత్త,కోడలికిదివ్వెలదివ్వెలదివ్వెలంటుదు౯

దల;శనివారమాపయిని దాబుధవారమునాఁడునంటుదు౯

దల వినుడమ్మకూతులకు; తథ్యము చెప్పుడు తల్లులార! యం

చలవడెనీళ్ల రేవుకడ నమ్మలునక్కలు గూడియుండగ౯.



చ.అడిగినఁబొట్టనిండునటు లన్నము వెట్టనియ త్తతోఁడఁ దా

వడివడి నంబటేరదుగొ వచ్చెడి!న త్త, యనంగ గోడలా!

బుడబుడ లేలబొమ్ముకొలఁబుర్రను జూడుమునాదు చేతిలోఁ

దడఁబడదెప్పుడంచు నుడిదప్పకకోడలి కత్తసెప్పెడి౯.



చ.అలుకున బిచ్చగాని గనియందదుపొమ్మనికోడలన్న, వాఁ 

డలుఁగుచుఁబోవఁ దోవఁగని యత్తిటురమ్మనిపిల్వ, వాఁడురా,

నిలువకపొమ్ములేదనిన నీకిదియేమనివాఁడన౯; సరే

కలదన లేదన౯ దనది. కావలెఁ గోడలిప్రేష్యమేమను౯,



ఉ. "కోడల!వీపుదోము” మని కోరినయత్త నుజూచి“య త్తచే

యాడదు, కాలుపై కెగయు” నన్న “నయో,మును నేనుమీది

తోలూడఁగఁగాళ్లతోనదిమి హుమ్మనితోమితి న త్తవీపు, నే

డీడకువచ్చెదానిఫలమే కుడువుం గద కోడలాయను౯.



చ. చనువునఁ గోతినెత్తినొక చక్కనిఱాయిడి యత్తవారికుం

డన వినిప్రక్కలై ధరఁబడ౯ విడు; బుట్టిన యింటి వారికుం

డన విని మెల్ల మెల్లన న పాయము సేయకడించు నట్లుగా

గొనకొను నత్తగారికీని గోడలికింగల యానుకూల్యమల్•



పండుగలు
 

సంక్రాంతి



చ. నిరుపమలీల బాలికలు నిశ్చలభక్తిని యుక్తిసంకురా

తిరినెలఁ బేడగొబ్బిలులు  దీర్తురు వాకిళులందు మ్రుగ్గుల౯

బొరిపొరీబొమ్మలన్నిలిపి పూజలు సేతురు బొమ్మరిండ్లలో

బరువడినారఁగించెదరు పచ్చడిబెల్లమువుల్గమిచ్చల౯



అట్లతద్దె



చ. బడిబడినట్లతద్దెయను పండుగవచ్చిన సంతసిల్లుచు౯

వడిఁ దెలవాఱుచుక్క బొడువం గని లేచి సమస్తబాలికల్

మడినిడి పొట్లకాయపరమాన్నము నన్నము మెక్కి యాటలన్

బడిమఱునాఁటనుయ్యెలల పైఁదగనూగుటజూడనొప్పదే.



దీపావళి 



చ. చిటపట టుప్పుటప్పనెడి సీమ టపాకులపెట్టె లెన్ని, యు

ద్భటముగ ఢమ్మడుమ్మను టాపాకులవెన్ని, మతాబులెన్ని, పి

క్కటిలెడి ఝిల్లు లెన్ని, మఱి కాకరపూవతులెన్ని, గాల్తురో

దిటముగఁ దెల్పనాతరమెదివ్వెల పండుగ రేయినర్భకుల్.



వినాయక చవితి



చ. తొలుదినమే వినాయక చతుర్ధికిముందర రాల్ పలేరుగా

యలుగడియించి పండుగ మహాగణనాధుని మంచిమంచి పూ

వులఁబలుపత్రులంగఱికిఁ బూజలు జేనుక ప్రొద్దుగ్రు౦కంగా

నలపొరుగిండ్లఁజల్లుకొను చాడిక జెందు దుర్భ కావళుల్.

		 ఈ పేజీలో చివరి మార్పు 24 మార్చి 2023న 06:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

